2025 жылғы 25 желтоқсанда білім беру саласына бағытталған маңызды іс-шара өтті. «Ұлттық интеграцияланған бағалау жүйесінің тұжырымдамалық негіздері» (2023-2025ж) бағдарламалық-нысаналы қаржыландырудың ғылыми-техникалық бағдарламасын іске асыру шеңберінде ғылыми-практикалық семинар өтті. 
[image: 🔹]Ұйымдастыру бағыты – зерттеу нәтижелерін орта білім беру ұйымдарында талқылау және критериалды бағалауды жетілдіру бағытында Білім стандарту мен бағдарлама мазмұнына сәйкес формативті, жиынтық бағалау тапсырмаларын құрастыру. 
[image: 🔸]Семинардың басты мақсаты — ұлттық кіріктірілген бағалау жүйесінің (ҰКБЖ) тұжырымдамалық негіздерін айқындап, оны білім беру үдерісіне енгізудің практикалық жолдарын әзірлеу болды.
[image: 🔰]Семинар барысында келесі міндеттер қарастырылды: 
- ҰКБЖ-ның негізін құрайтын негізгі қағидаттарды талдау; 
- Жүйенің құрылымдық компоненттері мен өзара байланысын сипаттау; 
- Енгізу кезінде күтілетін оң нәтижелер мен ықтимал қиындықтарды талқылау; 
- Жүйені іске асыруға арналған кезең-кезеңімен жол картасын ұсыну.
[image: 🔸]Іс-шараға Ы.Алтынсарин атындағы Ұлттық білім академиясының ғылыми қызметкерлері А.Т. Қайыпбаева және А.Ж.Архыматаева қатысып, практикалық жұмысты үйлестірді. Сонымен қатар, жобаның ғылыми жетекшісі педагогика ғылымдарының докторы, профессоры К.Н.Булатбаева Академияның ZOOM платформасы арқылы онлайн қосылып, семинар жұмысына белсенді түрде атсалысты.
Семинар қатысушылары бағалау жүйесін жаңғырту арқылы оқушы жетістіктерін әділ, шынайы әрі кешенді бағалауға мүмкіндік беретін тетіктерді қарастырды. Жиын соңында ұсыныстар мен ой-пікірлер жиналып, жүйені кезең-кезеңімен енгізу жоспары нақтыланды.

